
ТОШКЕНТ ВИЛОЯТИ ҲОКИМЛИГИ, ТОШКЕНТ ВИЛОЯТИ КАСАБА УЮШМАЛАРИ ТАШКИЛОТЛАРИ БИРЛАШМАСИ КЕНГАШИ ҲАМДА ЎЗБЕКИСТОН САВДО-САНОАТ ПАЛАТАСИНИНГ ТОШКЕНТ ВИЛОЯТИ ҲУДУДИЙ БОШҚАРМАСИ ЎРТАСИДА ИЖТИМОИЙ-ИҚТИСОДИЙ МАСАЛАЛАРГА ОИД 2018-2020 ЙИЛЛАР УЧУН 
МИНТАҚАВИЙ КЕЛИШУВ 



Тошкент вилояти ҳокимлиги, Тошкент вилояти касаба уюшмалари ташкилотлари бирлашмаси Кенгаши ҳамда Ўзбекистон Савдо-саноат палатасининг Тошкент вилояти ҳудудий бошқармаси ўртасида ижтимоий-иқтисодий масалаларга оид 2018-2020 йиллар учун 
МИНТАҚАВИЙ КЕЛИШУВ
Тошкент вилояти ҳокимлиги (бундан буён – “Ҳокимият”), Тошкент вилояти касаба уюшмалари ташкилотлари бирлашмаси кенгаши (бундан буён – “Бирлашма), Ўзбекистон Савдо-саноат палатасининг Тошкент вилояти ҳудудий бошқармаси (бундан буён – “Иш берувчилар”) кейинги ўринларда “Тарафлар” деб аталувчи мухтор вакиллар тимсолида:
Ўзбекистон Республикаси Конституцияси ва қонун ҳужжатларига амал қилиб;

Ўзбекистон Республикаси Президенти томонидан белгилаб берилган мамлакат ҳаётининг барча жабҳаларини демократик янгилаш, либераллаштириш ва модернизациялаш борасидаги устувор йўналишларни ижро учун қабул қилиб;

фуқароларнинг ҳуқуқлари ва манфаатлари ҳимоясини, мустақил Ўзбекистон манфаатларини биринчи ўринга қўйиб;

ижтимоий масъулиятни ҳокимият, иш берувчилар ва ходимлар ўртасида бундан буён ҳам тақсимлаб бориш зарурлигини тан олиб;

ходимлар ва иш берувчиларнинг меҳнатга оид ҳуқуқлари ва ижтимоий-иқтисодий манфаатлари ҳимоясини таъминлаш, жамиятда ижтимоий тотувлик ва барқарорликни сақлаб туриш ишларида амалий ҳамкорликни йўлга қўйиш учун ижтимоий шериклик тамойилини амалга ошира бориб;

“Ўзбекистон Республикаси Вазирлар Маҳкамаси, Ўзбекистон касаба уюшмалари Федерацияси Кенгаши, Ўзбекистон Савдо-саноат палатаси ўртасида ижтимоий-иқтисодий масалаларга оид 2017-2019 йиллар учун Бош келишув” асосида ижтимоий-иқтисодий масалалар хусусида келишиб сиёсат олиб боришнинг умумий принципларини белгилаб берувчи мазкур “Минтақавий келишув”ни туздилар (бундан буён “Келишув”) ва ўз зиммаларига қуйидаги мажбуриятларни олдилар.

I. Иқтисодиётни, маҳаллий ишлаб чиқаришни ҳамда тадбиркорликни ривожлантириш

 Иқтисодиёт сектор ва тармоқларини модернизация ва диверсификация қилиш, экспорт салоҳиятини кенгайтириш, инвестицион фаолликни кучайтиришга қаратилган чора-тадбирларни амалга оширишни давом эттириш мақсадида Тарафлар келгуси даврда қуйидагиларни зарур деб ҳисоблайдилар:



1. Аҳолининг ижтимоий-иқтисодий манфаатларини таъминлаш ҳамда ҳалқимиз фаровонлигини ошириш бўйича қабул қилинган Ўзбекистон Республикаси қонунлари, Президент Фармонлари ва Қарорлари, Ҳукумат қарорлари,  ҳуқуқий ва меъёрий ҳужжатларни оғишмай ижро этиш юзасидан вилоят бошқарув органлари, мулкчилик шаклидан қатъий назар корхона, ташкилот ва муассасалар раҳбарларининг масъулиятини ошириш бўйича мунтазам равишда иш олиб бориш;
2. Миллий иқтисодиётнинг рақобатбардошлигини ошириш, маҳаллий ишлаб чиқарувчиларни рағбатлантириш, иқтисодиётнинг етакчи тармоқларини модернизация қилиш, техник ва технологик жиҳатдан қайта қуроллантириш, инновацион  ғоялар ва  ишланмалар  жорий этилиши кўламини кенгайтириш  борасида ҳамкорликда иш олиб бориш;
3.  Инвестиция муҳитини янада яхшиланишини таъминлайдиган аниқ мақсадга қаратилган чора-тадбирлар мажмуини, шу жумладан корхоналар ва аҳоли инвестицияларини, чет эл инвесторларини қўллаб-қувватлаш, ишлаб чиқариш ва инфратузилмани модернизация қилиш ва ривожлантиришга ҳисса  қўшаётган хўжалик юритувчи субъектларни рағбатлантириш механизмларини такомиллаштириш ҳисобига амалга ошириш; 
4. Ўзбекистон Республикаси Президентининг 2016 йил 5 октябрдаги «Тадбиркорлик фаолиятининг жадал ривожланишини таъминлашга, хусусий мулкни ҳар томонлама ҳимоя қилишга ва ишбилармонлик муҳитини сифат жиҳатидан яхшилашга доир қўшимча чора-тадбирлар тўғрисида»ги ПФ-4848-сонли Фармонини бажариш бўйича келишилган чора-тадбирларни қабул қилиш;
5.  Аграр секторда таркибий ўзгаришларнинг сифат жиҳатидан янги босқичига ўтиш, шунингдек, фермерлик, деҳқон ва шахсий ёрдамчи хўжаликларни ривожлантириш, етказиб берилган қишлоқ хўжалиги маҳсулотлари учун самарали ўзаро ҳисоб-китоб механизмларини ишлаб чиқиш ва бу маҳсулотларни саноат асосида қайта ишлаш кўламини кенгайтириш орқали мамлакат озиқ-овқат ҳавфсизлигини янада мустаҳкамлаш; 

6.  Иқтисодиёт ҳамда ижтимоий соҳани эркинлаштириш, шу жумладан максимал даражада қулай ишбилармонлик муҳитини шакллантириш бўйича ислоҳотларни янада чуқурлаштирилишини таъминлаш;
7. Вилоятдаги тадбиркорлик субъектларининг фаолияти учун кадрлар тайёрлаш ва касбларга қайта ўқитишни ташкил этиш;
8. Тадбиркорлик тараққиётига тўсиқ бўлаётган муаммоларни аниқлаш, тадбиркорлик ривожига ва товар ишлаб чиқарувчилар ҳамда якка тартибдаги тадбиркорлик фаолиятини яхшилашга йўналтирилган қонунчиликни такомиллаштиришда белгиланган тартибда иштирок этиш;
9 . Тадбиркорлик субъектларига:

 - услубий ахборот, юридик ва бошқа консалтинг хизматлар;

 - ҳалқаро кўргазмалар ва ярмаркаларда қатнашишга;

 - техник иқтисодий асосланган лойиҳалар асосида бизнес режалар тузишда;

 - чет элларга чиқишда, чет эл технологияларини ҳамда инвесторларини топишда;

- тадбиркорлик субъктларига қулайлик яратиш мақсадида чет эл техникаси механизмлари ҳамда янги технологияларни лизинг асосида олиб келиш масалаларида кўмаклашиш;
10.  Иқтисодиётнинг норасмий секторида меҳнат муносабатларини қонунийлаштириш учун шарт-шароитлар яратиш борасида ҳокимият ва тегишли бошқармалар билан биргаликда аниқ мақсадга йўналтирилган ишларни амалга ошириш;
11. Бирлашма қошида ташкил қилинган “Услубий марказ”  фаолиятида иштирок этиш учун Ўзбекистон савдо-саноат палатасининг Тошкент вилояти ҳудудий бошқармаси мутахассисларининг иштирокини таъминлайди ва марказ фаолиятини такомиллаштириш ишларида бирлашма Кенгашига кўмаклашиш;
II. Меъёрий ижодкорлик ишларида иштирок этиш ва ходимларнинг ҳуқуқий ҳимояси таъминлаш

12. Вилоят аҳолисинининг меҳнат ва ижтимоий–иқтисодий манфаатларига доир ҳужжатларни шакллантиришда касаба уюшмалари бирлашмаси Кенгашининг иштирокини таъминланади. Ўз фаолияти давомида Касаба уюшмалари ва Иш берувчиларнинг мурожаатлари ва таклифларини кўриб чиқади ҳамда ҳисобга олади.
13.  Вилоятда фаолият юритаётган, аммо касаба уюшма ташкилоти тузилмаган ҳамда янгидан ташкил этилаётган нодавлат сектори тизимидаги хўжалик субъектлари, айниқса қўшма корхоналарда меҳнат қилаётган ходимларнинг ижтимоий–иқтисодий манфаатлари ва ҳуқуқлари ҳимоясини янада кучайтириш мақсадида мазкур корхоналарда касаба уюшма ташкилотини тузиш борасида касаба уюшмаларига амалий ёрдам кўрсатади.
14.  Иш берувчиларнинг ҳуқуқий саводхонлигини ошириш борасида тизимли ишларни олиб боради.
15. Иқтисодиётнинг норасмий секторида меҳнат муносабатларини қонунийлаштириш учун шарт-шароитлар яратиш борасида аниқ мақсадга йўналтирилган иш олиб боради.
16.   Меҳнат шартномасини иш берувчининг ташаббуси билан бекор қилишда фақатгина касаба уюшмаси қўмитасининг олдиндан розлигини олиб амалга оширилиши таъминланади (Ўзбекистон Республикаси Меҳнат кодексида назарда тутилган ҳоллар бундан мустасно).
III. Меҳнатга ҳақ тўлаш,  даромадлар ва аҳолининг турмуш даражаси
17. Мулкчилик шаклидан қатъий назар корхона, ташкилот ҳамда муассасаларда меҳнат қилаётган ходимларга иш ҳақи, вақтинча ишга қобилиятсизлик, хомиладорлик ва туғиш даври учун тўланадиган нафақалар ва кафолатланган бошқа тўловлар, стипендия, пенсия ва болалар нафақаларини белгиланган муддатларда берилишини назорат қилади. Ўзбекистон Республикаси Вазирлар Маҳкамасининг 2002 йил 19 мартдаги 88-сонли “Иш ҳақи ўз вақтида тўланишига доир қўшимча чора–тадбирлар тўғрисида”ги қарорига асосан иш ҳақлари ва бошқа тўловларнинг берилиши корхона ёки банк муассасалари рахбарлари айби билан кечиктирилганда ҳуқуқий муҳофаза қилади.
18. Ишловчиларнинг меҳнат ҳақи Республикада энг кам иш хақининг оширилиши билан кўтарилади. 

19. Ўзбекистон Республикаси  Президентининг 2011 йил 30 декабрдаги ПҚ-1675-сонли қарорига асосан энг кам меҳнат ҳақи Ягона тариф сеткасинининг биринчи разряди ставкасидан кам бўлмаслигини таъминлайди.

20.  Корхоналар фаолияти тугатилаётганда ёки фаолият турлари ўзгарганда, иш жойлари қисқартирилган ходимларни бошқа касбларга ўқитишни ташкил қилади. Янги иш ўринларини барпо этишда, саломатлиги ишлаб чиқаришда шикастланган шахсларга амалдаги қонунларда белгиланган тўловларни келгусида кафолатлашда кўмаклашади.
21.  Банкротлик ҳақидаги Қонунга мувофиқ ва корхонанинг ночор аҳволга тушиб қолиши мумкинлиги ҳақида касаба уюшмаларини, жамоани огоҳлантириш, молиявий ва корхонанинг келгуси иш фаолияти, режалари ҳақида касаба уюшмалари ва меҳнат жамоасини ўз вақтида огоҳлантириш, кредит бериш ёки бошқа шахслар томонидан моддий ёрдам бериш йўли билан хўжалик фаолиятини соғломлаштириш, имконият даражасида тўлароқ ҳолда иш жойларини, бўшаган ходимларни ишга жойлаштириш кафолатларини сақлаб қолишни таъминлайди.

22.  Барча иш берувчилар томонидан Ўзбекистон Республикасининг амалдаги қонунларига биноан меҳнаткашлар ва уларнинг оила аъзолари учун белгиланган барча ижтимоий ва моддий кафолатлар (иш ҳақи, пенсия, стипендия, болаларга бериладиган нафақалар, вақтинча меҳнатга лаёқатсизлик ҳамда ҳомиладорлик ва туғиш таътиллари учун нафақа ва бошқа имтиёзларнинг) тўғри қўлланиши ва ўз вақтида тўланишини таъминлайди.
23. Ўзбекистон Республикаси Вазирлар Маҳкамасининг “Пластик карточкалар асосида ҳисоб-китоб қилиш тизимини янада ривожлантириш чора-тадбирлари тўғрисида”ги 2004 йил 24 сентябрдаги 445-сонли қарорига асосан, ходимларнинг розилиги билан иш ҳақининг бир қисми банк пластик карточкаларига ўтказиб берилиши, бундай ўтказма миқдори тўланадиган сўмманинг 50 фоизидан ошмаслигини таъминлайди.

24.  Банклар томонидан иш ҳақининг маълум миқдорида берилаётган пластик карточкалардаги маблағини муаммосиз сарфлаш мақсадида белгиланган савдо ва хизмат кўрсатиш шахобчаларида терминал ҳамда банкоматларни ўрнатишни амалга оширади.
25.  Вилоят бўйича бюджет муассасалари томонидан фойдаланилган ичимлик суви, иссиқ сув, газ ва бошқа коммунал хизматлари учун ушбу корхоналарнинг ҳисоб рақамларига ўз вақтида тўлов маблағларини ўтказилишига кўмаклашади.

26.  Район коэффицентлари белгиланган жойларда иш ҳақларини тўланиши ушбу амалдаги коэффицентларни инобатга олган холда тўланади.
27.  Қишлоқ хўжалиги маҳсулотларини етиштирувчи корхоналардан бошқа барча корхоналарда иш ҳақи қонунга хилоф равишда маҳсулот билан тўланишига йўл қўйилмаслик. (асос: ВМ 2002 й. 19.03.даги 88-қарори). 
IV. Меҳнат бозорини ривожлантириш, аҳолини иш билан таъминлашга 






кўмаклашиш
28. Ўзбекистон Республикасининг “Аҳолини иш билан таъминлаш” тўғрисидаги Қонуни ва Ўзбекистон Республикаси Меҳнат Кодексига асосан меҳнат бозорининг самарали фаолият юритишини таъминлаш ҳамда аҳолини иш билан таъминланганлик даражасининг  юксалтирилишини  ўз мақсади деб эътироф этган ҳолда янги иш ўринларини яратиш, кадрлар салоҳиятини сақлаб қолиш ва ривожлантириш борасида кучларни бирлаштириш зарур деб ҳисоблайди. 

30.  Аҳоли бандлигини таъминлаш мақсадида мавжуд муаммоларни олдини олиш борасида Касаба уюшмалари ва Иш берувчилар билан ҳамкорлик қилади. 

31.   Бандлик йўналишлари, тармоқлар ва ҳудудлар кесимида янги иш ўринлари ташкил этиш ва аҳоли бандлигини таъминлаш йиллик Дастурларини ишлаб чиқиш ва бажариш бўйича тизимли чора-тадбирларнинг амалга оширилишини таъминлаб боради. Бунда барқарор иш ҳақини ва ҳавфсиз меҳнат шароитларини таъминловчи доимий иш ўринлари, айниқса қишлоқ жойларида иш ўринлари  яратилишига алоҳида эътибор қаратиш; 

- Ўзбекистон Республикаси  Президентининг 2006 йил 5 январдаги  “Йирик саноат корхоналари билан касаначиликни ривожлантириш асосидаги ишлаб чиқариш ва хизматлар ўртасида кооперацияни кенгайтиришни рағбатлантириш чора-тадбирлари тўғрисида”ги ПФ-3706-сонли Фармонига биноан иш билан банд бўлмаган вилоят аҳолисини уйда маҳсулотлар ишлаб чиқариш бўйича хизматлар кўрсатиш ишларини бажаришга жалб этиш, касаначиларнинг қонун ҳужжатларида белгиланган ижтимоий ва меҳнат кафолатларини таъминлашга кўмаклашиш;

 - Халқаро Меҳнат Ташкилотининг услубиёти бўйича ҳисоблаб чиқилган умумий ишсизлик даражаси иқтисодий фаол аҳолининг 5  фоизидан ошмаслигини таъминлаш, ишсиз фуқароларни касбий тайёргарликдан ўтказиш ва қайта тайёрлаш тизимини такомиллаштириш, шунингдек уларни ҳақ тўланадиган жамоат ишларига жалб қилинишини кенгайтириш;

- олий ва ўрта махсус касб-ҳунар таълими муассасалари битирувчилари, Қуролли кучлар сафида муддатли хизматни ўтаб қайтганлар ва аҳолининг ижтимоий заиф қатламларининг бошқа тоифаларини ишга жойлаштирилишига ҳар томонлама кўмаклашиш
- ижтимоий шериклар томонидан янги иш ўринлари яратилиши устидан давлат назорати ва жамоатчилик мониторингини йўлга қўйиш;

- чакана савдо, умумий овқатланиш ва қурилиш ташкилотларида ходимлар сони ва меҳнатга ҳақ тўлаш фондининг энг кам меъёрларига риоя этилишини назорат қилиш, бошқа кичик бизнес субъектлари ва фермер хўжаликлари учун шу каби талаблар ишлаб чиқилиши ҳамда жорий этилиши чораларини кўриш;

- норасмий секторда бандлик даражасини пасайтириш бўйича таъсирчан чоралар кўриш;

- вилоят Бандлик Бош бошқармаси ҳамда вилоят ўрта махсус, касб-ҳунар таълими бошқармаси билан вилоятнинг меҳнатга лаёқатли аҳолисини, хотин-қизлар ва ёшларни, норасмий меҳнат қилаётганларни, айниқса касб-ҳунар коллежларининг битирувчиларини ўз мутахассисликлари бўйича иш билан таъминлаш чораларини кўриш. 

- академик лицей ва касб–ҳунар коллежлари 2-3-босқич ўқувчиларини таълим билан амалиётни бирга олиб боришлари мақсадида тегишли корхона, ташкилот ва муассасаларга бириктириб, “Устоз-шогирд” усулини кенг жорий этиш. 

- касб-ҳунар коллежлари битирувчилари, коллеж раҳбарияти ва иш берувчи ташкилот, корхоналар ўртасида тузиладиган 4 (тўрт) томонлама шартноманинг амалда қўлланилиши ҳамда “Устоз-шогирд” услубини жорий этиш борасидаги тизимини шакллантириш, битирувчиларни ишга жойлаштирилишини таъминлаш. 

- янги иш ўринларини ташкил этиш борасидаги тадбирларни давом эттириб, вилоят “Бандлик” дастурини ишлаб чиқишда Касаба уюшмалари ва Иш берувчиларнинг таклифларини инобатга олади.
32. Айниқса қишлоқ жойларида аҳоли бандлиги барқарор ўсишини
таъминлаш, олий ва ўрта махсус касб-ҳунар таълими муассасалари
битирувчилари, Қуролли кучлар сафида муддатли хизматни ўтаб қайтганлар ва
аҳолининг ижтимоий заиф қатламларининг бошқа тоифалари ишга
жойлаштирилишига ҳар томонлама кўмаклашади ва таъминлайди.
V. Меҳнат муҳофазаси ва хавфсизлиги
33. Вилоят корхона ва ташкилотларида ишчи-хизматчиларга хавфсиз иш шароитлари яратилиши устидан давлат меҳнат техник инспекторлари назоратини кучайтиради.  Давлат бюджети ҳисобидан молиялаштирилиб, фаолият кўрсатаётган корхона, ташкилотлар ва муассасаларга (соғлиқни сақлаш, халқ таълими, ўрта махсус, касб-ҳунар таълими ва маданият ходимлари) давлат бюджети маблағлари ҳисобидан меҳнатни муҳофаза қилиш учун маблағ ажратилишини назоратга олади.
34. Меҳнаткашларни ижтимоий-иқтисодий манфаатларини тўла ҳимоялашга эришиш, ишлаб чиқаришдаги шикастланишларни олдини олишни янада кучайтириш мақсадида, содир бўлган бахтсиз ходисаларни махсус текширишни ўзаро келишилган ҳолда, давлат меҳнат техник инспекторлари ва вилоят касаба уюшмалари ташкилотлари бирлашмаси Кенгашининг меҳнатни муҳофаза қилиш хизмати ходимлари билан биргаликда олиб борилишини таъминлайди.
35. Корхона ва ташкилотлардаги   ишлаб чиқариш воситаларини  синаш ва фойдаланишга қабул қилиш бўйича давлат комиссияси ишида ҳамда  ишлаб чиқаришдаги касб касалликларини текширишда, тиббий-меҳнат эксперт комиссияси (ТМЭК) мажлисларида касаба уюшмалари ташкилотларининг меҳнатни муҳофаза қилиш бўйича мутахассисларини  иштирок этишларида  кўмаклашади.
36. Корхона, ташкилот ва муассасаларда иш берувчилар томонидан санитария-гигиена талаблари ва меҳнатни муҳофаза қилиш шароитларининг талабларга мувофиқлиги юзасидан иш ўринларини аттестациядан ўтказилишида кўмаклашади.
37. Меҳнат Кодексининг 214-моддасига биноан меҳнат шартномаси тузиш чоғида дастлабки тарзда ва кейинчалик (иш давомида) вақти-вақти билан ходимларни иш берувчи ҳисобидан тиббий кўрикдан ўтказилишни ташкил қилади.

38. Иш берувчининг фуқаролик жавобгарлигини мажбурий суғурта қилиш тўғрисидаги қонун талабларига асосан меҳнат қилаётган ходимларни бахтсиз ҳодисалар ва касб касалликларидан мажбурий суғурта қилинишини назорат қилади.
39.  Корхона ва ташкилотлардаги  иш ўринларида соғлом ва хавфсиз меҳнат шароитлари    яратиш  мақсадида, хавфсиз меҳнатни таъминламайдиган ускуна ва технологияларни  фойдаланишдан чиқариш  ва  уларнинг ўрнига замонавий янги, хавфсизлик талабларига  жавоб берадиган  технология ва ускуналарни тадбиқ  этилиши иш берувчилар томонидан  амалга  ошириш бўйича  жамоатчилик назоратини ўрнатади.
40.  Вилоятда меҳнат ва атроф табиий муҳитини муҳофаза қилиш масаласини мувофиқлаштириш ҳамда ҳал этиш борасида фаолият юритадиган жамоат органини ташкил этиш бўйича таклиф киритади.

41.  2017-2019 йилларда меҳнат шароитлари ва муҳофазасини яхшилашга доир ҳаракат дастурини қабул қилиш ва бунда корхоналарда «яшил иш ўринлари», яъни муносиб меҳнат шароитларига эга иш ўринлари ташкил этишни кўзда тутади.

42.  Олий ва ўрта махсус касб-ҳунар таълим муассасаларида,  шунингдек малака ошириш муассасаларида “Меҳнат ҳуқуқи, ижтимоий таъминот ҳуқуқи”, “Меҳнат муҳофазаси”, “Касб касалликлари”, “Меҳнат гигиенаси” фанларининг чуқур ўқитилишини йўлга қўйишда кўмаклашади.
VI. Ижтимоий кафолатлар, ижтимоий ҳимоя

43.  Иқтисодиётнинг норасмий секторида меҳнат муносабатларини қонунийлаштириш учун шарт-шароитлар яратиш борасида ҳокимият ва тегишли бошқармалар билан ҳамкорликда иш юритади.
44.  Меҳнаткашларнинг қонуний ҳуқуқ ва манфаатларини ҳимоялашда касаба уюшма ташкилотларига ҳамда фуқароларга бепул услубий, ташкилий, консультатив ва ҳуқуқий ёрдам кўрсатади.

45.   Вилоят касаба уюшмаси тасарруфидаги корхона, ташкилот ва ҳўжалик раҳбарлари, касаба уюшма қўмиталари етакчилари билан меҳнат қонунчилиги, ҳуқуқий маданиятни ошириш, меҳнат муҳофазаси, ижтимоий ҳимоя, маънавий-маърифий ишлар ва бошқа шу каби мавзуларга оид ўқув-семинарлари ҳамда амалий машғулотлар ўтказади. 

46.  Ўзбекистон Республикасининг амалдаги қонун ҳужжатларини кенг тарғиб қилиш мақсадида касаба уюшма органлари ходимлари, адлия ходимлари, меҳнат ва аҳолини ижтимоий ҳимоя ҳамда ҳуқуқни муҳофаза қилиш орган ходимларини жалб қилган ҳолда меҳнат жамоаларида ва маҳалла қўмиталарида учрашувлар, маъруза ва суҳбатлар уюштиради.

47. Йиллар номланиши муносабати билан қабул қилинаётган давлат дастурлари асосида аҳолининг ижтимоий ҳимояга муҳтож қатламларини, кам таъминланган оилаларнинг манфаатларини ҳимоя қилишни кучайтиришга, уларнинг мавқеини, ролини юксалтиришга қаратилган тадбирлар дастурини ишлаб чиқади ва унинг ижросини таъминлайди.
48.  Ўзбекистон Республикаси Президентининг 2016  йил 28  декабрдаги  "Кексалар ва ногиронларни давлат томонидан қўллаб-қувватлаш тизимини янада такомиллаштиришга доир қўшимча чора-тадбирлар тўғрисида"ги ПҚ-2705-сонли Қарорини амалга оширишга ҳар томонлама кўмаклашиб боради.
49.   Ҳар бир маҳаллада ёлғиз кексалар, пенсионерлар, ногиронлар, имконияти чекланган болалар, кам таъминланган ва кўп болали оилаларга моддий ёрдам кўрсатиш учун ҳар йили «Наврўз» ва «Мустақиллик» байрамлари арафасида мақсадли умумхалқ хайрия ҳашарларини ўтказади. 
50.  Ўзбекистон   Республикаси    Президентининг    2017  йил   7  февралдаги   ПФ-4947-сонли Фармони билан тасдиқланган 2017-2021 йилларда Ўзбекистон Республикасини  ривожлантиришнинг бешта устувор йўналиши бўйича Ҳаракатлар стратегиясини  "Фаол тадбиркорлик инновацион ғоялар ва технологияларни қўллаб-қувватлаш йили"да  амалга оширишга  оид Давлат дастури  доирасида барча нодавлат нотижорат ташкилотлари билан биргаликда ҳар бир меҳнаткаш ва ҳар бир оилага етиб борган ҳолда уларнинг ижтимоий муаммоларини ҳал этишга ҳар томонлама кўмаклашади.
51. Тарафлар амалдаги қонунчилик, меъёрий ва ҳуқуқий ҳужжатларда кўзда тутилган ижтимоий кафолатлар билан вилоят меҳнаткашлари ва уларнинг оила аъзоларини таъминланишини назорат қиладилар.

VII. Маънавий-маърифий ишлар, жисмоний тарбияни оммалаштириш ишлари, меҳнаткашлар ва уларнинг оила аъзоларини соғломлаштириш

52.  Ёзги таътил даврида болаларни соғломлаштириш:

- корхона, ташкилотлар тасарруфида бўлган болалар соғломлаштириш оромгоҳларини таъмирлаш, моддий техника базасини бойитишни амалга оширади;
- ёзги таътил даврида болалар соғломлаштириш оромгоҳларига асосий озиқ-овқат маҳсулотларини давлат таъминоти ҳисобидан имтиёзли тарзда ажратади;
- оромгоҳларни етарли даражада педагог-тарбиячи ва етакчилар, тиббий ходимлар билан, меъёрий–услубий қўлланмалар, дори-дармонлар ва дезинфекция воситалари билан, бепул тиббий хизмат билан таъминлайди, бу муассасаларда санитария меъёрларига қатъий амал қилинишини назорат қилади; 
- болаларни оромгоҳларга ташкилий равишда етказишда хизмат ҳақини автохизмат таннархи даражасида белгилайди. Бу вазифаларни фақат йўл ҳаракати хавфсизлиги бўлимлари ходимлари хизмати кузатувида уюштиради, болалар жойлашган масканларда жамоат тартибини сақлашни ташкил этади;
- мактаб, коллеж ва лицейлар қошида ташкил этиладиган кундузги оромгоҳларда болалар учун барча шарт-шароитларни яратиш, жумладан, сифатли озиқ-овқат маҳсулотлари билан таъминлаш, тиббий хизмат кўрсатишни ташкил этиш, хавфсизликни таъминлаш, турли маданий-маърифий ва спорт тадбирларини ўтказишда тегишли бошқарма ва мутасадди ташкилотларни ҳамда хомийларни жалб қилган ҳолда амалий ёрдам кўрсатади;
- болаларни дам олишини ташкил этиш ва соғломлаштириш чора-тадбирларини ишлаб чиқиш, уларни амалга ошириш юзасидан тизимли назорат ва мониторингни таъминлаш бўйича мувофиқлаштирувчи гуруҳнинг кенгайтирилган мажлиси қарорига асосан, болаларни ёзги оромгоҳларда соғломлаштириш ва дам олишларини яхшилаш ҳамда сонини кўпайтириш мақсадида бюджетдан ташқари маблағларни ҳокимлик, “Маҳалла” жамғармаси, ҳомийлар ва оталиқ ташкилотлар томонидан ўз вақтида тегишли ҳисоб рақамларига ўтказилишини таъминлайди;
53. Аҳолини жисмоний тарбия ва спорт билан шуғулланишини, айниқса болаларни спортга жалб этишни фаоллаштириш, турли мусобақалар, оммавий спорт ва соғломлаштириш тадбирларини ўтказилишида ёрдам беради. Ёшларни жисмоний тарбия билан шуғулланишини таъминлаш мақсадида, маҳаллалар ҳудудларида спорт майдончаларини ташкил қилиш учун ер майдони ажратиш масалаларини кўриб чиқади.
54.  Ёш авлодни маънавий-маърифий жиҳатдан камол топишлари борасида фаолият юритаётган ташкилотларни молиявий жиҳатдан қўллаб-қувватлайди.
55.  Корхона, ташкилот ва муассасаларда “Маънавият ва маърифат” хонасини ташкил этиш, уни Республика Маънавият ва маърифат маркази тавсиялари асосида, Ўзбекистон Республикаси Президенти асарлари ҳамда ҳукумат қарорлари, Мустақиллик йилларида чоп этилган замонавий адабиётлар, плакатлар, стендлар ҳамда DVD дисклар ва техник воситалар билан таъминлашга кўмаклашади.
56. Тасарруфидаги кутубхона, маданият уйлари ва саройлари фаолиятини корхона ҳисобидан янада ривожлантириш, уларни сақлаб туриш, моддий техника базасини мустаҳкамлаш, жорий ва капитал тамирлаш ишларини ўтказиш, жиҳозларини  янгилаш, кутубхоналарни  янги адабиётлар билан тўлдиришни амалга ошириб боришда кўмаклашади.

57. Ўзбекистон Миллий телерадиокомпанияси Тошкент телерадиоканалининг “Пойтахт” теледастури, “Тошкент ҳақиқати” ва “Ташкентская правда” газеталарида ҳамкорликдаги амалга оширилаётган тадбирларни ёритилишини ташкил этади.
58. “Тошкент ҳақиқати” ва “Ташкентская правда” газеталарида ойда бир маротаба чиқадиган касаба уюшмаси саҳифасида “Сўранг, жавоб берамиз” рукни остидаги ҳуқуқшунос маслаҳатини тайёрлашга кўмаклашади.
59. Мамлакатда амалга оширилаётган давлат сиёсатининг устувор йўналишлари, амалга оширилаётган кенг кўламдаги ислоҳотларнинг мақсади, қабул қилинган қонунлар, давлат дастурлари ва концепцияларининг мазмун-моҳиятини, аҳамиятини ходимларига атрофлича тушунтириш мақсадида ҳар ойда икки марта “Маънавият соатлари” ўтказиб борилишини таъминлайди.

60. Ўзбекистон Республикасининг амалдаги қонун ҳужжатларини кенг тарғиб қилиш мақсадида касаба уюшма органлари ходимлари, адлия ходимлари, меҳнат ва аҳолини ижтимоий ҳимоя ҳамда ҳуқуқни муҳофаза қилиш орган ходимларини жалб қилган ҳолда меҳнат жамоаларида ва маҳалла қўмиталарида учрашувлар, маъруза ва суҳбатлар уюштиради.


61. Тасдиқланган бюджетларга мувофиқ, меҳнаткашларнинг санатория-курортларда даволаниши, уларнинг оилавий дам олиши, ота-оналарнинг фарзандлари билан биргаликда ҳордиқ чиқариши, ўқувчиларни болалар соғломлаштириш оромгоҳларида соғломлаштириш ишларини мувофиқлаштиради.

62. Аҳолини жисмоний тарбия ва спорт билан шуғулланишини, айниқса ходимларни спортга жалб этишни фаоллаштириш мақсадида мусобақалар, оммавий спорт ва соғломлаштириш тадбирларини уюштиради.

63.  Корхона, ташкилот ва муассасаларда миллий истиқлол ғоясини ёш авлод қалби, онгига чуқур сингдириш, уларни аждодларимизнинг бебаҳо мероси, миллий қадрият ва анъаналаримизга муносиб бўлишларига эришиш, юксак фазилатли, комил инсонларни тарбиялаш мақсадида олиб борилаётган ишларга эътиборни кучайтиради.

64. Вилоятдаги олий ва ўрта махсус ўқув юртларида малакали мутахассисларни тайёрлаш ва касаба уюшмалари фаолиятига ёшларни кенгроқ жалб этиш мақсадида иқтидорли талабаларга молиявий имкониятлардан келиб чиқиб ўз маблағи ҳисобидан вилоят касаба уюшмалари ташкилотлари бирлашмаси Кенгашининг стипендиясини таъсис этади.

65. Вилоят корхона, ташкилот ва муассасаларида касаба уюшма ташкилотлари томонидан “Сени куйлайман – Ўзбекистон!” ҳамда “Истиқлол ғунчалари” фестивалларини, “Меҳнатни муҳофаза қилиш бўйича жамоатчилик назоратини энг яхши ташкил этиш”, “Энг намунали бошланғич ташкилот”,  “Ўз касбининг моҳир эгалари” ҳамда “Йилнинг энг фаол ёш мутахассиси” каби кўрик-танловларнинг ўрнатилган тартибда ўтказилишини ташкил этади.

66. Ўзбекистоннинг тарихий қадамжолари ва пойтахтдаги Мустақиллик йилларида барпо этилган ижтимоий-иқтисодий объектларга ҳар йили вилоятдаги корхона, ташкилот ва муассасаларда меҳнат қилаётган меҳнаткашларнинг режа асосида касаба уюшмаси бюджети ҳисобидан саёҳатларини уюштиради.

67. Вилоятдаги меҳнаткашлар ва уларнинг оила аъзоларини пойтахтдаги театр ва бошқа маданий тадбирларга ҳар йили имкон даражасида касаба уюшмаси бюджети ҳисобидан ташрифларини ташкил этади.

68.   Жамоа шартномалари ва келишувлари орқали кам таъминланган оилаларга, болали оилаларга, уруш ва меҳнат фахрийларига моддий ёрдам кўрсатиб боради.
69. Мамлакатда амалга оширилаётган давлат сиёсатининг устувор йўналишлари, амалга оширилаётган кенг кўламдаги ислоҳотларнинг мақсади, қабул қилинган қонунлар, давлат дастурлари ва концепцияларининг мазмун-моҳиятини, аҳамиятини ходимларига атрофлича тушунтириш мақсадида ҳар ойда икки марта “Маънавият соатлари” ўтказиб борилишини таъминлайди.

VIII. Аёллар ва ёшлар учун қўшимча кафолатлар

70.  Халқаро Меҳнат Ташкилотининг қуйидаги Конвенцияларига оғишмай риоя этилишини таъминлаш:

“Зўраки ёки мажбурий меҳнат тўғрисида”ги 29-сонли Конвенция;

“Тенг аҳамиятли меҳнат учун эркаклар ва хотин-қизларга тенг ҳақ тўлаш тўғрисида”ги 100-сонли Конвенция;

“Оналикни муҳофаза қилиш тўғрисида”ги 103-сонли Конвенция;

“Меҳнат ва иш турлари соҳасида камситишлар тўғрисида”ги 111-сонли Конвенция;

“Ишга қабул қилиш учун энг кичик ёш тўғрисида”ги 138-сонли Конвенция;

“Болалар меҳнатининг оғир шаклларини тақиқлаш ва йўқ қилишга доир шошилинч чоралар тўғрисида”ги 182-сонли Конвенция.

71.  Жамоа шартномалари ва келишувларида аёллар ва ёшларга имтиёзлар бериш, улар учун маънавий ва моддий қўллаб-қувватлаш чораларини қўллаш масалаларини назарда тутиш, шу жумладан:

-ҳомиладорлик ва туғиш таътиллари кунини узайтириш;

-болали аёлларга моддий ёрдам кўрсатиш ва қисқартирилган иш вақтини ўрнатиш;

-касб-ҳунар таълими муассасаларининг битирувчиларига  меҳнат муносабатлари соҳасида қўшимча имтиёзлар ўрнатиш;

-узоқ муддат фойдаланиладиган товарлар харид қилиш, уй-жой қурилиши, шунингдек сафарбарлик чақируви захирасида хизматни ўташга ҳақ тўлаш учун ёш ходимларга фоизсиз ссудалар бериш.

72.  Аёллар ва ёшларга қўшимча имтиёзлар берилишини назарда тутувчи идоравий норматив-ҳуқуқий ҳужжатларни инвентаризациядан ўтказиш ва Халқаро Меҳнат Ташкилоти Конвенцияларига ва Ўзбекистон Республикаси қонунларига мувофиқлиги нуқтаи-назаридан қайта кўриб чиқиш ҳамда уларга қўшимча ва ўзгартиришлар киритиш ёки юқоридагиларга зид меъёрларни бекор қилиш юзасидан таклифлар беради.

73.  Касб-ҳунар коллежлари битирувчиларининг ишга жойлаштирилишини ва иш жойларида қўнимлилигини алоҳида назоратга олади.
IХ. Ижтимоий мулоқот ва ижтимоий шерикликни ривожлантириш


74.  Халқаро меҳнат ташкилотининг «Бирлашмалар эркинлиги ва касаба уюшмаларига бирлашиш ҳуқуқини ҳимоя қилиш тўғрисида»ги 87-сонли Конвенциясига мувофиқ ташкилотларда  ходимлар  вакилларининг эркин фаолият кўрсатиши учун шароитлар яратишга кўмаклашади.

75.  Кичик бизнес ташкилотларида ижтимоий-меҳнат муносабатларини жамоа шартномалари асосида тартибга солиш амалиётини кенгайтиришга ёрдам беради.

76.  Иқтисодиётнинг норасмий секторида меҳнат муносабатларини қонунийлаштириш учун шарт-шароитлар яратиш борасида ҳокимият ва тегишли бошқармалар билан биргаликда аниқ мақсадга йўналтирилган ишларни амалга оширади.

77. Ўзбекистон савдо-саноат палатасининг Тошкент вилояти ҳудудий бошқармасига аъзо бўлган тадбиркорлик субъектларида касаба уюшмаси ташкилотларини тузишда вилоят касаба уюшмалари ташкилотлари бирлашмасига кўмаклашади.

78. Долзарб ижтимоий-иқтисодий муаммоларни муҳокама қилиш учун
вилоят касаба уюшмалари фаоллари ва иш берувчиларнинг ҳокимият,
бошқармалар, идоралар вакиллари билан давра суҳбатларини ташкил этиб
борадилар.

79.  Меҳнаткашлар ҳамда уларнинг оила аъзоларини ижтимоий-иқтисодий жиҳатдан ҳимоя қилишни кучайтириш, уларнинг қонуний ҳуқуқ ва манфаатларига риоя этиш бўйича таклифларни ишлаб чиқадилар.


80. Касаба уюшмалари ва иш берувчилар бирлашмаларининг қонуний хуқуқларига риоя этиш, уларнинг қонун ҳужжатларида белгилаб қўйилган тартибда тузилишига ва фаолият юритишига тўсқинлик қилинишига йўл қўймайдилар.

81.  Тарафлар қуйидагиларни тавсия этадилар:

- тармоқ касаба уюшмаларининг вилоят бўйича масъул ташкилотчиларини бошқармаларнинг тегишли йиғилишларида кузатувчи сифатида иштирок этишларини;

- тармоқ касаба уюшмаларининг вилоят бўйича масъул ташкилотчиларини бошқармалар ҳамда давлат ва хўжалик бошқаруви органларининг ҳайъатлари таркибига киритилишини;

- бошланғич касаба уюшмаси ташкилоти раисини корхонанинг бошқарув органларига киритилишини.

82.  Тегишли касаба уюшмалари ва иш берувчилар (уларнинг бирлашмалари) ўртасидаги тармоқ (тариф) келишувларини - тегишли йилнинг январь ойидан, корхоналарда иш берувчилар ва ходимлар ўртасидаги жамоа шартномаларини эса - март ойидан кечиктирмай тузишни тавсия этадилар.
83.  Ҳаракатдаги жамоа шартномалари ва Келишувларни ижро этилишини назоратга оладилар,  бу масалада томонлар масъулиятини оширадилар.


84. Аҳоли бандлигининг самарали шаклларини, шу жумладан кичик
бизнес ва хусусий тадбиркорликни, хизмат кўрсатиш ва сервис соҳасини, уй-
жой, ишлаб чиқариш ва ижтимоий инфратузилма объектларини қуриш
ишларини ривожлантириш бўйича, шунингдек касаначилик, ҳунармандлик ва
оилавий тадбиркорликни кенг жорий қилиш бўйича чора-тадбирлар бундан
буён ҳам амалга оширилиб боришини таъминлайдилар. Бу борада меҳнатга лаёқатли аҳоли сони ортиб бораётган туман ва шаҳарларга алоҳида эътибор қаратадилар.
85. Халқаро меҳнат ташкилотининг услубиёти бўйича ҳисоблаб чиқилган
умумий ишсизлик даражаси пасайтирилиб боришини таъминлаш, ишсиз
фуқароларнинг касбий тайёргарликдан ўтказиш ва қайта тайёрлаш тизимини
такомиллаштириш, шунингдек уларни ҳақ тўланадиган жамоат ишларига жалб
қилинишини кенгайтирадилар.

Х. Келишувнинг  амал  қилиши,  уни  амалга  ошириш  механизми  ва  бажарилиши  учун  тарафларнинг  жавобгарлиги
86.  Мазкур келишув 2018-2020 йиллар учун тузилган бўлиб навбатдагиси қабул қилингунга қадар амалда бўлади. Келишув вилоятнинг бутун ҳудудида амал қилади.
87.  Тарафлар мазкур Келишувни ижтимоий-иқтисодий масалалар хусусида келишиб сиёсат олиб боришнинг умумий принципларини белгилаб берувчи ижтимоий шерикликнинг асосий ҳужжати деб эътироф этадилар ҳамда мазкур Келишувга амал қилиш, унинг барча шартларини бажариш мажбуриятини ўз зиммаларига оладилар.
88.   Мазкур келишувнинг айрим меъёрий ҳолатлари тармоқ келишувларига ва жамоа шартномаларига киритиш орқали амалга оширилиши лозим.

89.  Мазкур Келишувга имзо чеккан ҳар бир Тараф унинг мақсадлари рўёбга чиқарилиши учун ўз ваколатлари доирасида масъулиятни тан олади ва юзага келиши мумкин бўлган муаммоларни ҳал этишда ҳамкорлик қилиш мажбуриятини олади.

90.  Тарафлар мазкур келишувнинг амал қилиш даврида қуйидагиларни зарур деб ҳисоблайдилар:

а) ижтимоий-меҳнат муносабатларининг энг муҳим масалалари юзасидан Тарафларнинг манфаатларига тааллуқли қарорлар қабул қилишдан олдин ўзаро маслаҳатлашувлар ўтказиш;

б) ҳар йили камида бир марта Келишув бажарилишининг бориши ва якунларини муҳокама қилиб бориш.

91.  Мазкур Келишувга имзо чеккан Тарафларнинг ҳар бири унга аввал олинган мажбуриятларнинг бажарилишига тўсқинлик қилмайдиган ўзгартириш ва қўшимчалар киритиш юзасидан таклифлар беришга ҳақлидир. Ушбу таклифлар Тарафларнинг ўзаро розилиги билан қабул қилиниши мумкин.

92.  Мазкур Келишув бажарилиши устидан назоратни Тарафлар томонидан тасдиқланган уч томонлама комиссия амалга оширади. (Комиссия таркиби илова қилинади).
Келишув 2018 йил “_____” ____________да Тошкент шаҳрида тузилган.

	
	Тошкент вилояти ҳокими 
Ғ.И.Ибрагимов
______________________
	

	
	
	

	Тошкент вилояти касаба

уюшмалари ташкилотлари бирлашмаси Кенгаши 
раиси 
	
	Ўзбекистон Савдо-саноат палатасининг Тошкент вилояти ҳудудий 
бошқармаси бошлиғи



	Ш.М.Собиров
______________________
	
	Ф.Б.Маманов
______________________




Тошкент вилояти ҳокимлиги, Тошкент вилояти касаба уюшмалари ташкилотлари бирлашмаси Кенгаши ҳамда Ўзбекистон Савдо-саноат палатасининг Тошкент вилояти ҳудудий бошқармаси ўртасида ижтимоий-иқтисодий масалаларга оид 2018-2020 йиллар учун “Митақавий келишув” бажарилиши устидан назоратни амалга оширувчи

УЧ ТОМОНЛАМА КОМИССИЯСИ

Тошкент вилояти ҳокимлиги вакиллари:

1. Рустамов Одилжон Бакиевич – Тошкент вилояти ҳокимининг иқтисодиёт ва тадбиркорлик масалалар бўйича биринчи ўринбосари
2. Касимов Ихтиёр Рустамович – Тошкент вилояти ҳокимининг иқтисодиёт ва тадбиркорлик масалалари бўйича котибият мудири
3. Носиров Жаҳонгир Носирович – Тошкент вилояти Иқтисодиёт ва ҳудудларни комплекс ривожлантириш бош бошқармаси бошлиғи
Тошкент вилояти касаба уюшмалари ташкилотлари бирлашмаси Кенгаши вакиллари:

1. Топилов Олимжон Хасанбоевич – Тошкент вилояти касаба уюшмалари ташкилотлари бирлашмаси Кенгаши раиси ўринбосари
2. Газиева Равшаной Юнусовна – Таълим, фан ва маданият ходимлари касаба уюшмаси Республика Кенгашининг Тошкент вилояти бўйича масъул ташкилотчиси
3. Узоқов Ахмаджон Илхомжонович – “Ўзметкомбинат” очиқ акциядорлик жамияти касаба уюшма қўмитаси раиси

Ўзбекистон Савдо-саноат палатасининг Тошкент вилояти ҳудудий бошқармаси вакиллари:

1. Менглиев Дилшод Қурбонович – Ахборот  ва маслаҳат ёрдамини кўрсатиш сектори мудири
2. Умиров Бахром Келдиёрович – Тадбиркорлик субъектлари ҳуқуқларини ҳимоя  қилиш сектори мудири
3. Хўжанова Лола Абдукаримовна – Кадрлар билан ишлаш инспектори









1
2

